
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar miżuri kontra l-omofobija, it-transfobija u l-bifobija fl-UE1

1. Is-17 ta' Mejju li ġej ser jiġi ċċelebrat il-Jum Internazzjonali kontra l-Omofobija, it-
Transfobija u l-Bifobija.

2. Aktar minn 25 sena wara li tneħħiet mill-Klassifikazzjoni Internazzjonali tal-Mard tal-
Organizzazzjoni Dinjija tas-Saħħa, l-omosesswalità għadha ppersegwitata fi 78 pajjiż, fejn 
f'ħafna minnhom iġġib magħha l-piena tal-mewt.

3. Persuni transġeneru huma fl-akbar riskju, għaliex li wieħed ikun transġeneru għadha 
kklassifikata bħala marda mentali, filwaqt li ħafna Stati Membri tal-UE jimponu rekwiżiti 
mediċi invażivi għal dawk li jixtiequ li l-bidla fil-ġeneru tagħhom tkun rikonoxxuta 
uffiċjalment.

4. F'konformità mal-Artikolu 2 tat-TUE u l-Karta tad-Drittijiet Fundamentali, jeħtieġ li jsiru 
aktar sforzi biex jiddekriminilizzaw l-omosesswalità u t-transġeneriżmu madwar id-dinja, 
u hemm bżonn ta' miżuri biex itemmu l-atti kriminali kontra nies omosesswali jew 
transesswali u biex jipprovdu appoġġ lill-vittmi ta' tali atti.

5. Il-Kummissjoni mitluba tikkunsidra l-adozzjoni ta' miżuri biex jiġġieldu l-omofobija, it-
transfobija u l-bifobija ġewwa u barra l-UE, tippromwovi trattament ugwali u 
nondiskriminazzjoni abbażi tal-orjentazzjoni sesswali jew tal-identità tal-ġeneru, 
tikkontribwixxi għall-prevenzjoni u l-eradikazzjoni tal-bullying f'dan il-kuntest, u 
tippromwovi servizzi li jipprovdu appoġġ għall-persuni LGTBI li jisfaw vittmi tad-
diskriminazzjoni.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta dikjarazzjoni tkun iffirmata minn 
maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji tagħha 
u tintbagħat lid-destinatarji, mingħajr madankollu ma torbot lill-Parlament.


